
ᐱᐅᓂᖅᐹᖑᕗᖅ ᐆᑦᑐᕋᖃᑦᑕᕐᓗᓂᑦ ᐃᖅᑲᓇᐃᔮᕋᓱᐊᓂᕐᒥᒃ: ᐃᖅᑲᓇᐃᔮᖅᑖᕈᕕᑦ
ᐊᐅᓚᑦᑎᔨᐅᓗᑎᑦ ᐊᒻᒪᓗ ᐃᕝᕕᑦ ᐃᖅᑲᓇᐃᔭᖅᑎᖏᓐᓄᑦ ᑲᒪᒋᑦᑎᐊᕆᐊᖃᖅᖃᑎᑦ ᐱᒻᒪᕆᐅᒪᑦ ᑲᔪᓯᑦᑎᐊᕈᓐᓇᖁᓪᓗᒍ ᓇᒥᓂᖁᑎᒋᔭᐃᑦ. 
ᐃᖅᑲᓇᐃᔭᖅᑎᑕᕋᓱᓪᓗᓂ ᐱᔭᕆᐊᑐᕗᖅ ᐊᒻᒪᓗ ᐊᑭᑦᑐᓂᖅᓴᐅᔪᓐᓇᖅᑐᓂ ᑭᓯᐊᓂᓕ ᐊᑐᐃᓂᖃᒻᒪᕆᒍᓐᓇᖅᑯᖅ ᐱᓕᕆᐊᔅᓴᓂᒃ ᐊᒻᒪᓗ 
ᐃᖅᑲᓇᐃᔭᖅᑎᑭᔅᓴᓕᕐᓗᑎᑦ. ᐃᓚᖏᑦ ᐃᓱᒪᒋᔭᕆᐊᖃᕐᒥᔭᑎᑦ ᐃᖅᑲᓇᐃᔮᖅᑖᑎᑦᑎᒍᕕᑦ ᐃᓚᖏᑦ ᑎᑎᖅᓯᒪᔪᐃᑦ ᐊᑖᓂᑦ.

ᐊᑭᓕᖅᑕᐅᓂᖅ
ᓇᒻᒥᓂᖃᖅᑎᐅᓗᑎᑦ, ᐋᖅᑭᔅᓱᐃᓯᒪᔭᕆᐊᖅᑯᑎᑦ ᖃᓄᖅ ᐊᑭᓖᖃᑦᑕᕋᔭᒻᒪᖔᖅᐱᑦ ᐃᖅᑲᓇᐃᔭᖅᑎᓂᒃ. 
ᓄᐊᑦᑎᔭᕆᐊᖃᕋᔭᖅᑯᑎᑦ ᐃᖅᑲᓇᐃᔭᖅᑎᕕᑦ ᐊᑭᓕᖅᓱᑕᐅᔾᔪᑎᒋᒐᔭᖅᑕᖏᓐᓂᑦ ᑎᑎᕋᖅᓯᒪᔪᓂᒃ, ᐊᒻᒪᓗ 
ᐱᔪᒪᓂᖃᕐᓗᑎᑦ ᐊᑭᓕᑦᓱᖅᑕᐅᕕᒃᑯᑦ ᐊᑎᖅᑖᖅᑎᑕᐅᓗᓂ ᐊᒻᒪᓗ ᐲᔭᐃᖃᑦᑕᕋᔭᕐᓂᖓ ᓯᒃᑭᑖᖓᓂᑦ. 
ᐃᖅᑲᐅᒪᒋᐊᕆᑦ ᐃᖅᑲᓇᐃᔭᕐᕕᐅᓗᑎᑦ ᓇᒻᒥᓂᖅ ᑕᑕᑎᕆᔭᕆᐊᖃᕋᔭᒻᒥᔪᑎᑦ, ᑐᖅᑯᐃᕕᒻᒥᑦ ᐊᒻᒪᓗ ᓈᔭᐃᓗᑎᑦ 
ᑖᔅᓯᔭᕈᑎᓄᑦ ᐸᐃᑉᐹᓂᑦ ᐃᖅᑲᓇᐃᔭᖅᑎᓐᓄᑦ. ᒐᕙᒪᑐᖃᒃᑯᑦ ᒐᕙᒪᒃᑯᖏᑦᑕ ᐃᑭᐊᕐᕆᕕᖓ ᐊᑐᐃᓐᓇᖅᑕᖁᕐᑐᖅ 
ᐊᑭᓕᖅᓱᐃᔾᑎᓂᒃ ᐊᒻᒪᓗ ᐃᖅᑲᓇᐃᔭᓐᖏᑐᖅᓯᐅᑎᓂᑦ.

ᐸᕐᓇᓯᒪᐅᑎᑦᑎᐊᕙᐅᕗᖅ ᐃᑲᔪᑏᑦ ᐊᒥᓱᓂᒃ 
ᐃᖅᑲᓇᐃᔭᖅᑎᓄᑦ  ᑭᓱᓂᑦ ᐱᔭᕆᐊᖃᕋᔭᕐᒪᖔᑕ 
ᐊᒻᒪᓗ ᖃᑦᑎᓂ ᑮᓇᐅᔾᔭᓵᖃᕋᔭᕐᒪᖔᑕ. ᐆᑦᑑᑎᒋᓗᒍ, 
ᓄᖃᖓᐅᓯᐊᓴᐃᑦ ᐱᒻᒪᕆᐅᓂᖅᓴᐅᒐᔭᖅᑯᑦ ᐃᓐᓇᐅᓂᖅᓴᓄᑦ 
ᐃᓅᓱᑦᑑᖏᑦᑐᓂᒃ. ᐱᓕᕆᖃᑎᖃᕐᓗᑎᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ 
ᐋᖅᑭᑦᑎᕆᓗᓯ ᐃᑲᔫᑎᔅᓴᐅᑉ ᐃᓗᓕᖏᓐᓂᑦ ᖃᓄᖅ 
ᐊᑐᐃᓐᓇᖃᕕᒋᔪᓐᓇᕐᒪᖔᖅᐱᒋᑦ ᐃᖅᑲᓇᐃᔭᖅᑎᑎᑦ

ᐃᖅᑲᓇᐃᔭᕐᕕᒋᔭᐃᑦ ᐱᕈᖅᐸᓪᓕᐊᑎᓪᓗᒍ, ᑐᑭᓯᓇᑦᑎᐊᖅᑐᓂᒃ 
ᐊᑐᐊᒐᖃᑦᑎᐊᕆᐊᖃᖅᑯᑎᑦ ᐊᒻᒪᓗ ᒪᓕᒐᖏᓐᓂᑦ  ᐊᑐᑦᑎᐊᕈᓐᓇᓗᓯ 
ᐃᖅᑲᓇᐃᔭᖅᑎᒋᔭᑦᑎᓪᓗ. ᑖᓐᓇ ᐋᖅᑭᓱᖅᑕᐅᔪᓐᓇᖅᑯᖅ 
ᐃᖃᓇᐃᔭᑎᓄᑦ ᐅᖃᓕᒫᒐᓕᐊᖑᓗᓂ ᐅᕝᕙᓘᓐᓃᑦ ᒪᓕᒐᖃᕐᓗᓂ 
ᐃᖅᑲᓇᐃᔮᖅᑖᑐᒧᑦ.

ᐃᖅᑲᓇᐃᔮᖅᑖᑎᑦᑎᓂᐅᑉ ᐊᑐᐊᒐᖏᓐᓂᑦ 
ᓇᓗᓇᐃᔭᐃᓯᒪᔭᕆᐊᖃᖁᑎᑦ ᖃᓄᖅ ᐃᖅᑲᓇᐃᔭᖅᑎᓄ 
ᐃᑲᔫᑎᖃᕋᔭᕐᓂᖏᓐᓄᑦ, ᐃᖅᑲᓇᐃᔭᕐᕕᒻᒥᑦ ᐊᑐᖅᑕᐅᔭᕆᐊᓖᑦ 
ᐃᓕᖅᑯᓯᒃᑯᑦ, ᓴᐳᒻᒥᔭᐅᓂᒃᑯᑦ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖏᒍᑦ 
ᐊᒻᒪᓗ ᐱᔭᕆᐊᓕᖏᓐᓂᑦ, ᐊᒻᒪᓗ ᐋᖅᑮᓯᒪᓗᑎᑦ ᓂᐱᒋᔭᐅᓗᑎᑦ 
ᐊᒻᒪᓗ ᓇᒧᑦ ᐅᓐᓂᕐᓗᒍᓐᓇᕐᒪᖔᖅ 

ᐱᒋᐊᕐᖓᐅᑏᑦ, ᒐᕙᒪᑐᖃᒃᑯᓅᖓᒍᓐᓇᖅᖁᑎᑦ, ᐊᕕᑦᑐᖅᓯᒪᔪᑎᒍᑦ 
ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᖏᑦ ᒪᓕᒐᓕᐊᖑᓯᒪᔪᓂᒃ 
ᐊᒻᒪᓗ ᐊᑐᐊᒐᔅᓴᓂᑦ ᑭᓱᓂᒃ ᑎᑎᖅᑐᐃᒍᓐᓇᕐᒪᖔᖅᐱᑦ ᐊᑐᐊᒐᔅᓴᓂᑦ 
ᓴᖅᑭᕋᔭᖅᑕᓐᓂᒃ. ᐃᓚᖏᑦ ᐆᑦᑐᕋᐅᑏᑦᐃᓄᓐᓄᑦ ᐱᔪᓐᓇᐅᑏᑦ 
ᐊᑐᐊᒐᖏᑦ ᑲᓇᑕᒥ, ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᓄᑦ ᒪᓕᒐᖏᑦ, 
ᐊᒻᒪᓗ ᐊᓯᖏᑦ ᐊᕕᑦᑐᖅᓯᒪᔪᖏᑎᒍᑦ ᐊᒻᒪᓗ ᐅᑭᐅᖅᑕᑐᒥᑦ 
ᐃᖅᑲᓇᐃᔭᖅᑐᓕᕆᔨᒃᑯᖏᑦᑕ ᒪᓕᒐᖏᑦ.

ᐃᑲᔫᑏᑦ
ᐸᕐᓇᓯᒪᐅᑎᑦᑎᐊᕙᐅᕗᑦ ᐃᑲᔫᑏᑦ ᐃᖅᑲᓇᐃᔭᖅᑏᑦ ᓄᖅᑲᑐᐃᓐᓇᖁᓇᒋᑦ ᐃᓗᒃᑯᑦ ᐊᒻᒪᓗ ᖁᕕᐊᓱᓐᓂᒃᑯᑦ. ᐊᓯᖏᑦ ᐃᑲᔫᑎᔅᓴᐃᑦ 
ᒪᓕᒐᖃᕆᕗᑦ ᕿᑲᕐᓇᒥ ᐊᑭᓖᖃᑦᑕᕐᓂᕐᒧᑦ ᐊᒻᒪᓗ ᐋᓐᓂᑲᓪᓚᓐᓂᕈᕕᑦ ᐋᓐᓂᑐᖅᓯᐅᑎᓂᒃ. ᐊᓯᖏᓐᓂᑦ ᐊᑐᐃᓐᓇᖅᑕᖃᕆᕗᖅ ᐃᑲᔫᑎᔅᓴᓂᒃ 
ᑎᑎᖅᓯᒪᔪᐃᑦ ᐊᑖᓂᑦ:

• ᐃᓚᓕᐅᑎᓯᒪᔪᓂᑦ ᐋᓂᐊᕕᒻᒨᖓᔪᓂᑦ ᐊᒻᒪᓗ ᑭᒍᑎᓕᕆᓂᕐᒨᖓᔪᓂᑦ

• ᐃᓄᓯᓕᒫᓐᓄᑦ ᐊᒻᒪᓗ ᐱᒡᒐᑐᖅᓯᐅᑎᓂᑦ ᓇᓪᓕᐅᒃᑯᒫᑦ
• ᐃᓐᓇᖅᓯᐅᑎᑖᕈᑏᑦ ᐊᒻᒪᓗ ᓄᖃᕈᓯᐊᔅᓴᐃᑦ ᓄᐊᑉᐸᓪᓕᐊᓯᒪᔪᓂᑦ 

• ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ ᐊᒻᒪᓗ ᑕᒪᓐᓇᖓᔪᓕᕆᓂᕐᒨᖓᔪᓂᒃ

• ᐃᖅᑲᓇᐃᔮᖏᓪᓗᓂ ᐊᑭᓕᖅᓱᖅᑕᐅᓂᖅ

ᐃᓚᖏᑦ ᐊᑐᖅᑕᐅᕙᑦᑐᑦ ᐊᑐᐊᒐᐃᑦ ᐃᓗᓕᖃᖅᑯᑦ ᒪᓕᓪᓗᒋᑦ 
ᑎᑎᖅᓯᒪᔪᑦ. 

• ᐃᖅᑲᓇᐃᔮᖅᑖᑎᑦᑎᓂᖅ ᐊᒻᒪᓗ ᓄᖅᑲᑎᑦᑎᓂᖅ
• ᐃᓗᓯᖅ ᐊᒻᒪᓗ ᐊᑦᑕᓇᖅᑐᒥᑦᑕᐃᓕᒪᓂᖅ
• ᓇᒥᑐᐃᓐᓇᖅ ᐃᖅᑲᓇᐃᔭᕐᓂᖅ
• ᐃᖅᑲᓇᐃᔭᖅᑎᕕᑦ ᒪᓕᒋᐊᓕᖏᑦ

• ᐊᑭᓕᖅᑕᐅᓂᖅ ᐊᒻᒪᓗ ᐃᑲᔫᑎᔅᓴᐃᑦ
• ᓄᖅᑲᖓᓂᕐᒧᑦ ᐊᒻᒪᓗ ᕿᑲᕐᓂᕐᒧᑦ

• ᓂᓪᓕᐊᕕᖃᑲᒻᒪᒋᐊᖃᖏᓐᓂ ᐊᒻᒪᓗ ᐃᓚᐃᓐᓈᕆᐊᖃᓐᖏᓐᓂᖅ

• ᖃᓐᖑᓇᖅᑐᓕᕆᓂᖅ ᐊᒻᒪᓗ ᐊᑲᐅᓈᓐᖏᑦᑐᓕᕆᓂᖅ

• ᖃᕋᓴᐅᔭᓐᓂᑦ ᐊᑐᕐᓂᖅ

ᐃᖅᑲᓇᐃᔮᖅᑖᑎᑦᑎᓂᐅᑉ ᐊᑐᐊᒐᖏᑦ ᐊᒻᒪᓗ ᒪᓕᒐᖏᑦ

https://www.canada.ca/en/services/business/hire/payrollandbenefits.html
https://laws-lois.justice.gc.ca/eng/acts/h-6/
https://laws-lois.justice.gc.ca/eng/acts/h-6/
https://www.canada.ca/en/services/jobs/workplace/federal-labour-standards.html
https://www.canada.ca/en/services/jobs/workplace/federal-labour-standards.html


ᑐᖅᑯᖅᐃᓯᒪᓂᖅ ᐸᐃᑉᐹᓂᑦ
ᐃᖅᑲᓇᐃᔭᖅᕕᒋᔭᐅᔪᖅ ᐊᑎᕐᓂᑦ ᑐᖅᑯᖅᓯᒪᑦᑎᐊᕆᐊᖃᖅᑯᑦ 
ᓇᓂᔭᐅᓴᕋᐃᒃᑲᔭᓐᖓᑕ ᐃᖅᑲᓇᔭᕐᕕᒋᔭᐅᔪᒥᑦ ᐱᕚᓕᕐᓂᖏᑦ 
ᐃᖅᑲᓇᐃᔭᕐᕕᓐᒥᑦ ᐅᖓᑎᐊᓄᑦ. ᑎᑎᕋᖅᓯᒪᓗᑎᑦ 
ᐸᐃᑉᐸᒧᑦ  ᐱᒻᒪᕆᐅᔪᓂᒃ ᑕᑕᑎᕆᐊᓕᓐᓄᑦ ᐊᒻᒪᓗ 
ᐃᓱᒪᓴᖅᓯᐅᕈᑎᓂᒃ ᐆᑦᑑᑎᒋᓗᒋᑦ ᐃᖅᑲᓇᐃᔮᑖᕈᑎᓂᒃ 
ᑕᑕᑎᕆᐊᓕᓐᓂᑦ, ᐃᖅᑲᓇᐃᔭᕈᑎᒋᓯᒪᔭᖏᓂᑦ, ᐃᑲᔪᕈᓐᓇᖅᑐᑦ 
ᐃᖅᑲᓇᐃᔮᖅᑖᕋᓱᑦᑎᓪᓗᒋᑦ, ᐃᖅᑲᓇᐃᔭᕐᓂᖏᑦ ᑎᑎᕋᖅᓯᒪᔪᑦ ᐊᒻᒪᓗ 
ᐅᖃᐅᔾᔪᐃᔪᑏᑦ ᐸᐃᐹᑦ. ᐱᑕᖃᕆᓪᓗᓂ ᑖᒃᓯᔭᕈᑎᓄᑦ ᑕᑕᑎᕆᔾᔪᑎᑦ  
ᑐᖅᑯᖅᓯᒪᓪᓚᑦᑖᕆᐊᖃᖅᑯᑦ ᒪᓕᒐᖅᑎᒍᑦ. ᐱᐅᓂᖅᐸᖑᕗᖅ 
ᐊᑐᕐᓗᒋᑦ, ᑐᖅᑯᖅᓯᒪᓂᖃᕆᐊᓖᑦ ᐅᑭᐅᓂᒃ ᐱᖓᓲᔪᖅᑐᓂᑦ.

ᐃᓕᓐᓂᐊᕐᓂᖅ ᐃᖅᑲᓇᐃᔭᖅᑎᓄᑦ
ᓄᑖᒥᑦ ᐃᖅᑲᓇᐃᔭᖅᑎᑖᕈᕕᑦ, ᐃᓕᓐᓂᐊᖅᑎᒋᐊᖃᕋᔭᖅᑕᐃᑦ ᐃᖅᑲᓇᐃᔮᖓ ᐱᔪᓐᓇᑦᑎᐊᕈᓐᓇᖁᓪᓗᒍ. ᑭᓱᒥᑦ ᐊᒻᒪᓗ ᖃᓄᑎᒋ 
ᐃᓕᓐᓂᐊᕋᔭᕐᒪᖔᖅ ᐊᔾᔨᒋᔭᐅᒐᔭᓐᖏᓚᖅ ᒪᓕᓪᓗᒍ ᐃᖅᑲᓇᐃᔭᖅᑎ, ᑭᓱᒥᑦ ᐃᖅᑲᓇᐃᔮᖃᕐᒪᖔᖅ, ᐊᒻᒪᓗ ᐃᖅᑲᓇᐃᔭᕐᕕᐅᔪᖅ.

ᐃᖅᑲᓇᐃᔭᖅᑏᑦ ᐱᒋᐊᖅᐸᓪᓕᐊᓂᖓᓂᑦ ᑐᓐᖓᓱᑦᑎᑕᐅᓗᓂ ᐃᖅᑲᓇᐃᔮᖅᑖᖅᑐᖅ ᐃᖅᑲᓇᐃᔭᕕᒋᔭᐅᔪᒥᑦ, ᐸᐃᐹᒥᑦ ᑕᑕᑎᕆᔭᕆᐊᓕᒃ 
ᓇᓗᓇᐃᔭᐃᓲᖅ ᑭᓇᐅᓂᖓᓂᑦ ᐃᖅᑲᓇᐃᔭᖃᑎᒥᓂᒃ ᐊᒻᒪᓗ ᐃᖅᑲᓇᐃᔭᕐᕕᒋᔭᐅᔪᒥᑦ, ᐃᓕᓐᓂᐊᑎᓪᓗᒋᑦ ᑳᑉᐸᓂᒃᑯᑦ ᐊᑐᐊᒐᖏᓐᓂᑦ ᐊᒻᒪᓗ

ᐃᖅᑲᓇᐃᔮᕆᔭᕆᐊᓕᖏᓐᓂ, ᐊᒻᒪᓗ ᑐᓐᖓᓱᑦᑎᑕᐅᑦᑎᐊᕐᓗᓂ ᐸᕐᓇᓯᒪᑦᑎᐊᓂᐊᕐᖓᑦ.

ᐋᖅᑭᑦᑎᕆᔪᓐᓇᖅᑐᑎᑦ ᐃᓕᓐᓂᐊᕈᑎᓴᓂᒃ ᐅᑯᐊ ᐊᑖᓂᑦ ᑎᑎᖅᓯᒪᔪᓂᒃ

1. ᖃᐅᔨᓴᕐᓗᒋᑦ ᐃᓕᒃᑲᓂᕈᑎᒋᒐᔭᖅᑕᖏᑦ ᕿᒥᕐᕈᓗᒋᑦ ᐃᖅᑲᓇᐃᔮᕆᔭᕆᐊᓕᖏᑦ ᐊᒻᒪᓗ ᖃᐅᔨᒪᔭᖏᑦ

2. ᓇᓗᓇᐃᓇᖅᓯᒪᓗᒍ ᑭᓱᓂᒃ ᐃᓕᓐᓂᐊᕈᑎᖃᕆᐊᖃᕐᒪᖔᖅ .ᐆᑦᑑᑎᒋᓗᒍ. ᕿᓱ ᐃᓕᒍᑕᐅᔭᕆᐊᖃᕐᒪᖔᖅ.

3. ᓇᓗᓇᐃᖅᓯᒪᓗᑎᑦ ᖃᓄᖅ ᑐᓴᖅᑎᑦᑎᒐᔭᒻᒪᖔᑉᐱᑦ .ᐆᑦᑑᑎᒋᓗᒍ. ᑕᑯᔅᓴᐅᓗᑎᑦ ᐅᓂᑳᓂᒃᑯᑦ, ᐱᓕᕆᓗᓂ ᐃᓕᑦᑎᑦᑎᓂᖅ, ᐅᕝᕙᓗᓐᓃᑦ 
ᕿᒻᒥᕈᐊᒐᓐᓂᑦ

4. ᓇᓗᓇᐃᖅᓯᒪᓗᒋᑦ ᑭᓇᐅᒐᔭᕐᒪᖔᖅ ᐃᓕᓐᓂᐊᑎᑦᑎᔪᖅ,  ᐆᑦᑑᑎᒋᓗᒍ ᐃᖅᑲᓇᐃᔭᖅᑎᒋᔭᓐᓂᒃ ᓂᕈᐊᕐᓗᑎᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒋᓐᖏᑕᕐᓂᒃ

5. ᐅᓪᓗᖓ ᖃᐅᔨᒪᑦᑎᐊᓕᕈᕕᐅᒃ, ᓯᕿᓐᖑᔭᖓ ᐊᒻᒪᓗ ᖃᓄᑎᒋ ᐃᓕᓐᓂᐊᕆᐊᖃᕋᔭᒻᒪᖔᖅ

6. ᐅᖃᖃᑎᒋᔫᒥᔭᖃᑦᑕᕐᓗᒍ ᐃᓕᓐᓂᐊᕐᓂᕆᓛᑕᖓᓂᑦ ᐃᖅᑲᓇᐃᔭᕆᐊᓕᕋᑖᖅᑎᓪᓗᒍ

7. ᖃᐅᔨᓴᐅᑎᒋᓗᒍ ᐃᓕᓐᓂᐊᕐᓂᖓ ᕿᒥᕐᕈᓗᒍ ᐃᓕᑉᐹᓕᐊᓂᖓ

ᐃᖅᑲᓇᐃᔭᖅᑎᐅᑉ ᖃᐅᔨᓴᖅᑕᐅᓂᖓ
ᖃᑎᒪᖃᑎᖃᖃᑦᑕᕆᐊᖃᖅᑯᑎᑦ ᐃᕝᕕᑦ ᐃᖅᑲᓇᐃᔭᖅᑎᖓᓂᑦ ᒪᕐᕉᒃ ᑕᖅᑮᒃ ᐊᓂᒍᕋᐃᑉᐸᑕ 
ᐅᕝᕙᓘᓐᓃᑦ ᐊᕌᒍᑕᒫᖅ ᖃᓄᐃᓕᖓᓕᕐᒪᖔᖅ ᐃᖅᑲᓇᐃᔮᕆᔭᖓ ᖃᐅᔨᓴᐅᑎᒋᓗᒋᑦ. 
ᐃᖅᑲᓇᐃᔭᖅᑎ ᐱᓕᕆᑦᑎᐊᕈᓐᓃᕐᓂᕈᓂ ᑐᑭᓯᐅᒪᔪᓐᓇᕆᕙᑦ ᑭᓱᓂᒃ ᐊᐳᖅᑕᕈᑎᖃᕐᒪᖔᖅ 
ᒪᑭᒃᑲᓐᓂᕈᓐᓇᖁᓪᓗᒍ. ᐱᓕᕆᑦᑎᐊᐸᑦᑐᓄᑦ ᐃᖅᑲᓇᐃᔭᖅᑎᓄᑦ, ᓴᖅᑭᔮᖅᑎᑦᑎᒍᓐᓇᖅᑯᑎᑦ 
ᖁᔭᓕᔾᔪᑎᓂᒃ ᐊᒻᒪᓗ ᑲᔪᖏᓴᕐᓗᒍ. ᐋᖅᑭᐅᒪᓇᓱᐊᕐᓗᑎᑦ ᐃᖅᑲᓇᐃᔭᖅᑎᓐᓄᑦ ᖃᐅᔨᓴᕐᓗᒋᑦ 
ᐅᖃᖃᑎᖃᕐᓂᒃᑯᑦ ᑕᐃᒫᒃ ᐃᖅᑲᓇᐃᔭᖅᑎᑦ ᐅᖃᖃᑎᖃᕈᓐᓇᕋᔭᓐᖓᑦ ᐃᓱᒫᓗᑎᒋᔭᒥᓂᒃ 
ᐃᖅᑲᓇᐃᔮᒥᒍᓪᓘᓐᓃᑦ ᐱᓕᕆᓂᖓᒍᓪᓘᓐᓃᑦ.



ᐃᖅᑲᓇᐃᔭᖅᑎᒥᒃ 
ᓄᖃᑐᐃᓐᓇᑎᑦᑎᑕᐃᓕᒐᓱᐊᕐᓂᖅ
ᐃᑉᐱᒍᓱᑦᑎᐊᕐᓗᑎᑦ ᐃᖅᑲᓇᐃᔭᖅᑎᓐᓂᒃ ᑲᔪᖏᖅᓴᐃᒐᔭᖅᑐᖅ 
ᐃᓅᓯᖓᓂ ᐊᒻᒪᓗ ᐃᑲᔫᑎᖃᕋᔭᕐᑐᖅ ᓄᖅᑲᑐᐃᓐᓇᕐᑕᐃᓕᒐᓱᐊᕐᓂᕐᒧᑦ.

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᑦᑎᐊᐸᑉᐳᑦ ᒃ ᐃᑲᔫᑎᖃᖅᑯᑦ ᐊᒻᒪᓗ 
ᒪᑭᒪᑦᑎᐊᖁᓪᓗᒋᑦ ᑳᒻᐹᓂᒃᑯᑦ.

ᐃᓚᒋᐊᕈᑕᖓ ᐊᑦᑕᓇᖅᑐᒦᑦᑕᐃᓕᓂᖅ ᐊᒻᒪᓗ ᖃᓄᐃᓐᖏᑎᐊᕐᓂᕐᒧᑦ 
ᐃᖅᑲᓇᐃᔭᕐᕕᒋᔭᐅᔪᖅ. ᐃᖅᑲᓇᐃᔭᖅᑎᓄᑦ ᐱᒻᒪᕆᐅᕗᖅ 
ᐃᑉᐱᒋᔭᐅᓂᒃᑯᑦ ᐊᒻᒪᓗ ᑭᓱᓂᒃ ᐱᔭᕆᐊᓕᖏᓐᓂᑦ.

ᐃᖅᑲᓇᐃᔭᖅᑎᑦᑎᔪᓐᓇᕆᕗᑎᑦ ᖃᖓᒃᑯᑐᐃᓐᓇᖅ ᓯᕿᖑᔭᖓᒃᑯᑦ, 
ᐱᕙᓪᓕᐊᑎᑦᑎᓗᓂ ᐃᖅᑲᓇᐃᔭᕐᕕᖓᓂᑦ ᖁᕝᕙᓯᑦᑐᒥᒃ, 
ᐱᓐᖑᐊᖅᑐᓂᒃ, ᖁᕙᐸᓪᓕᐊᑎᑦᑎᓂᖅ ᐃᖅᑲᓇᐃᔮᒥᑦ, ᐅᕝᕙᓗᓐᓃᑦ 
ᖄᒃᑲᓐᓂᐊᒍᑦ ᑮᓇᐅᔭᖅᑕᕐᓂᖅ ᐃᖅᑲᓇᐃᔭᑦᑎᐊᑲᓐᓂᖁᓪᓗᒋᑦ.

ᑕᐃᒪᐃᓕᕋᐃᒍᕕᑦ, ᐃᖅᑲᐅᒪᒋᐊᒪᕆᒋᐊᖃᖅᑯᑎᑦ 
ᑭᒃᑯᑐᐃᓐᓇᐃᑦ ᐊᔾᔨᒌᓐᖏᒻᒪᑕ ᐱᔪᒪᓂᖏᑦ. ᐃᖅᑲᓇᐃᔭᖅᑏᑦ 
ᑮᓇᐅᔭᖅᑖᕆᕙᑦᑕᖏᓐᓄᑦ ᐱᒍᒪᓂᖃᑐᐃᓐᓇᕆᐊᖃᖅᑯᖅ, ᐃᓚᖏᑦ 
ᐃᖅᑲᓇᐃᔭᐃᓐᓇᕈᓐᓇᖅᑯᑦ ᑕᕝᕙᓂᔅᓴᐃᓐᓇᖅ ᐱᐅᒋᔭᒥᓂᒃ.’

ᑲᑎᖃᑎᖃᕈᓐᓇᖅᑯᑎᑦ  ᐊᓯᖏᓐᓂᑦ ᐃᓄᓐᓂᑦ ᐊᕐᓇᓂᑦ ᓇᒥᓂᖁᑎᓕᓐᓂᑦ! 
ᐊᕐᓇᐃᑦ ᓇᒥᓂᖁᑎᓖᑦ ᐃᑲᔪᖅᑐᐃᑎᐊᓲᖑᕗᑦ ᑭᒃᑯᐃᓐᓇᕐᓂ ᐊᕐᓇᓂ ᓇᒻᒥᓂᖁᑎᖃᕐᑐᓂᒃ 
ᐃᑲᔪᕐᑐᒋᑦ ᐃᑲᔪᖅᑎᔅᓴᒥᑦ, ᐊᑐᐃᓐᓇᖃᑦᑎᐊᖅᑐᓂᑦ ᑐᑭᓯᓇᑦᑎᐊᕐᑐᑎᑦ, ᐊᒻᒪᓗ ᓄᓇᓕᓐᓂᑦ ᐃᓕᓐᓂᑦ 
ᑲᔪᖏᖅᓴᐃᔪᓐᓇᕐᓗᓂ. ᖃᐅᔨᒋᐊᕐᓗᒍ ᖃᕋᓴᐅᔭᒃᑯᑦ ᐃᑭᐊᕐᕆᕕᒃᑯᑦ ᐃᓕᓐᓂᐊᕈᑕᐅᕙᑦᑐᑦ 
ᖃᓄᖅ ᑎᑎᕋᕆᐊᖃᕐᒪᖔᖅ ᓇᒻᒥᓂᖅ ᐸᕐᓇᒐᓱᐊᕐᓗᓂ, ᐊᑐᕐᓗᒍ Facebook ᐊᒻᒪᓗ Etsy ᐃᕝᕕᑦ 
ᓇᒻᒥᓂᖓᓄᑦ, ᐊᒻᒪᓗ ᐊᒥᓱᒃᑲᓂᐅᕗᑦ!

ᐱᐅᓂᖅᐹᖑᕗᖅ ᐱᓕᒻᒪᔅᓴᖃᑦᑕᕐᓗᓂ 
ᐃᖅᑲᓇᐃᔭᖅᑎᑖᕋᓱᐊᕐᓗᓂ ᐱᖓᓱᐃᓕᖅᑲᖓᔪᑦ 
ᐃᖅᑲᓇᐃᔮᑖᑎᑦᑎᓂᕐᒧᑦ, ᐊᐅᓚᑦᑎᓂᕐᒥᑦ, ᐊᒻᒪᓗ 
ᐃᖅᑲᓇᐃᔭᕐᕕᒻᒥᑦ ᓄᖅᑲᑐᐃᓐᓇᑎᑦᑎᑦᑕᐃᓕᓂᕐᒥᑦ. 
ᖃᐅᔨᒋᐊᕐᓗᑎᑦ ᐅᕗᖓ ᐊᑐᐊᕆᐊᓕᓐᓄᑦ 
ᐃᓕᓐᓂᐊᑲᓐᓂᕈᓐᓇᖅᑯᑎᑦ ᖃᓄᖅ 
ᐃᑲᔪᒃᑲᓐᓂᕈᓐᓇᕐᒪᖔᖅᐱᑦ ᐃᕝᕕᑦ 
ᐃᖅᑲᓇᐃᔭᖅᑎᖏᓐᓄᑦ ᐅᕗᓐᖓᕐᓗᑎᑦ 
ᐊᑐᐊᒐᐃᑦ ᐊᓯᖏᑦ.

ᐱᐅᓂᖅᐹᖑᕗᖅ  

ᐃᖅᑲᓇᐃᔭᖅᑎᑕᕋᓱᐊᕐᓗ
ᓂ: 

ᐃᖅᑲᓇᐃᔮᖅᑖᑎᑦᑎᓚᐅᓐ
ᖏᓂᕐᓂᒃ

